
Vendim i Këshillit të Mediave të Shkruara të Kosovës ndaj 

ankesës së Trepharm Sh.p.k.të përfaqësuar nga Avokate Erblina 

Krasniqi kundër Gazeta Shneta  

 

 

Këshilli i Mediave të Shkruara të Kosovës në mbledhjen e tij 

të mbajtur më 01 dhjetor 2022, shqyrtoi ankesën e dërguar nga   

Trepharm Sh.p.k. të përfaqësuar nga Avokate Erblina Krasniqi  

kundër Gazeta Shneta lidhur me publikimin e shkrimit me titull 

“Mjekë të Prishtinës shijojnë Turqinë, a u financuan nga 

fabrika e barnave “Trepharm”?”, dhe mori këtë 

- Ankesa nuk miratohet. 

Media ka publikuar një lajm me titull “Mjekë të Prishtinës 

shijojnë Turqinë, a u financuan nga fabrika e barnave 

“Trepharm”?”, me pretendimin se artikulli bie në kundërshtim 

me Kapitullin II (raportimi i së vërtetës) të Kodit të 

Mediave.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet. 

 

KMShK pas leximit të ankesës dhe pretendimeve në të, si dhe 

shkrimit të publikuar nga media, gjen se media në shkrimin e 

saj ka paraqitur prova për pretendimet e veta. Shtjellimi i 

temës nga ana e medias është bërë në kornizat e Kodit të 

Mediave të Shkruara. Media, pas përgjigjes së parë, ka 

kontaktuar me ankuesin dhe njëherë, për t’ia prezantuar edhe 

provat e saj për pretendimet apo pyetjet që i ka dërguar. 

Është shumë e rëndësishme që mediat në rastet të tilla të 

bashkëpunojnë me palët tjera që përmenden në shkrime.  

 

 

Andaj, KMShK vendos që ankesa të mos miratohet. 

 

 

 

 

Këshilli i Mediave të Shkruara të Kosovës 


